
«Հայաստանի Հանրապետության կառավարության և Ուրուգվայի Արևելյան Հանրապետության կառավարության միջև սովորական անձնագրերի դեպքում մուտքի արտոնագրի պահանջի վերացման մասին» Համաձայնագրի (այսուհետ` Համաձայնագիր) կնքման նպատակահարմարությունը պայմանավորված է հետևյալ հանգամանքներով.

· Հայաստանի Հանրապետության և Ուրուգվայի Արևելյան Հանրապետության միջև բարեկամական հարաբերությունների հետագա զարգացումը, քաղաքացիների փոխադարձ այցելությունների խթանումը: 
· Վկայակոչելով  2011թ. սեպտեմբերի 15-ին ստորագրված «Հայաստանի Հանրապետության կառավարության և Արգենտինյան Հանրապետության կառավարության միջև սովորական անձնագրերի դեպքում մուտքի արտոնագրի պահանջի վերացման մասին» համաձայնագիրը` սույն Համաձայնագրի ստորագրմամբ Ուրուգվայի Արևելյան Հանրապետությունը կդառնա Հարավային Ամերիկայի երկրորդ պետությունը, որի հետ Հայաստանի Հանրապետությունը կունենա առանց մուտքի արտոնագրի ռեժիմ: 
· Աշխարհագրական հեռավորության պատճառով փոխադարձ միգրացիոն ռիսկերի բացակայությունը:
· Համաձայնագրի ստորագրումը ՀՀ պետական բյուջեում էական ավելացումներ կամ նվազեցումներ չի առաջացնի, քանի որ տարվա կտրվածքով Հայաստանի Հանրապետության մուտքի արտոնագիր են ստանում Ուրուգվայի Արևելյան Հանրապետության սակավաթիվ  քաղաքացիներ: 

Հաշվի առնելով վերոգրյալը` ՀՀ արտաքին գործերի նախարարությունը նպատակահարմար է գտնում Համաձայնագրի կնքումը:
